
Udhézimet e KCSF-sé mbi kufizimet pér financimin e organizatave té lidhura me personat e
ekspozuar politikisht

Shumica e organizatave té shoqérisé civile né Kosové jané 0JQ té regjistruara, disa nisma té
paregjistruara dhe grupe joformale. Ndonése natyra e tyre jofitimprurése éshté element pércaktues,
pavarésia nga “qeveria” éshté po ashtu njejté e réndésishme. Kosova éshté ndér vendet qé e kané té
theksuar né Ligj kété duke ua ndaluar né ményré té qarté té gjitha OJQ-ve té regjistruara qé té
angazhohen né mbledhje fondesh ose né fushata pér té mbéshtetur partité politike ose kandidatét
pér funksione politike (neni 34 i Ligjit pér liriné e asociimit né 0JQ). Ndonése ky kufizim vlen pér OJQ-
té si persona juridiké, ai nuk i pérfshin individét e organizatés, pérfshiré ata né pozita drejtuese.

Ndonése e njeh réndésiné e aktivitetit politik si metodé legjitime té qytetaréve pér t'u angazhuar pér
interesat e tyre dhe té mirén e pérbashkét, KCSF-ja éshté gjithashtu né dijeni pér rreziget gé lidhen
me njé angazhim té tillé nése ndodh brenda fushéveprimit té sektorit té shoqgérisé civile. Kjo éshté
posacérisht sfiduese pér OSHC-té gé angazhohen né avokim pér anétarésité e tyre ose c¢éshtje té
interesit publik, pasi kétu mund té keté njé vijé té hollé gé e ndan angazhimin e tyre publik né mes
misionit té organizatés dhe interesave té organizatés politike me té cilén ai/ajo éshté i/e lidhur. Njé
rrezik i tillé béhet mé i garté kur sigurohen burime financiare pér OSHC-té pér té zbatuar projekte ose
pér t'i forcuar organizatat e tyre me qgéllim té avancimit té misioneve té tyre. Nése individét e lidhur
me organizata politike mbéshteten financiarisht nga shogéria civile, kjo mund ta rrezikojé reputacionin
e organizatés dhe té donatorit, kauzén pér té cilén ofrohet mbéshtetja dhe besimin e publikut né
sektor. Kjo gjithashtu mund t'i devijojé fondet pér géllime té tjera, pérvecg atyre té deklaruara né
misionin e organizatés dhe/ose propozimin e paraqitur. Nga ana tjetér, éshté e garté gé njé rrezik i
tillé éshté mé i pranishém pér individét né pozita drejtuese né té dy sektorét sesa pér anétarét ose
népunésit e rendomté qofté té organizatave politike ose té OSHC-ve.

Né fund, pérvoja né Kosové e gjetiu tregon qé pérkatésia politike dhe ekspozimi nuk jané element i
garté gé lidhet vetém me mbajtjen e postit aktiv, por zakonisht vazhdon edhe pas késaj periudhe. Kjo
kérkon gé ekspozimi politik t& mos jeté i kufizuar vetém pér ata persona qé mbajné poste aktive, por
té shtrihet né njé periudhé té caktuar kohore gé pérfshin té paktén njé cikél zgjedhor.

Bazuar né kété qé u tha mé lart, KCSF-ja i ka pérkufizuar shprehjen “persona té ekspozuar politikisht”
(PEP) dhe ka caktuar disa kufizime pér pérfshirjen e tyre né aktivitete dhe/ose organizata té financuara
nga skemat e KCSF-sé pér rigrantim, si ményré pér ta zvogéluar rrezikun e tillé.

“Person i ekspozuar politikisht” do té thoté ¢do person fizik, vendas ose i huaj, té cilit i éshté ose u
jané besuar poste té larta publike, si:

1) President/e, Kryeministér/e, ministér/e, zévendésministér/e, késhilltar/e politik/e, shef/e i/e
kabinetit;

2) Deputeté té Kuvendit;

3) Anétaré/e té organeve drejtuese/qeverisése té partive politike, né nivel gendror ose lokal;
4) Anétaré/e té Gjykatés Kushtetuese dhe té Gjykatés Supreme;

5) Ambasadoré/e ose té ngarkuar me puné né pérfagésim té shtetit ose zyrtaré té larté

ushtaraké;

6) Kryetaré/e komunash, nénkryetaré/e komunash, drejtoré/e komunalé, késhilltaré/e politiké
té kryetaréve dhe nénkryetaréve, shefa/e té kabinetit té kryetaréve dhe nénkryetaréve;

7) Anétaré/e té listés sé partive politike gé garojné né zgjedhjet lokale ose nacionale;

8) Anétaré/e té kuvendeve komunale.

Personat né njérin prej posteve té cekura mé lart konsiderohen PEP nése jané né njé post té tillé ose
kané gené né njé periudhé prej katér (4) vietésh para datés sé paraqitjes sé kérkesés pér financim né
KCSF.

Pér té pasur té drejté pér té aplikuar pér fonde té KCSF-sé, personat e tillé nuk duhet té jené né pozita
udhéheqése né organizatén jo-qeveritare qé aplikon, si Udhéhegés/e i/e Kuvendit té Anétaréve,
Udhéheqés/e ose anétar/e i/e Bordit, Drejtor/e ekzekutiv/e, Menaxher/e (program ose financa) ose
né ndonjé posté té ngjashém té nivelit té larté.

Gjaté fazeés sé aplikimit, té gjitha organizatave gé aplikojné u kérkohet té deklarojné nése ato bien né
ndonjérén nga situatat qé konsiderohen té papranueshme pér shkak té pérfshirjes sé PEP-éve né
organizatén e tyre. Gjaté zbatimit, atyre u kérkohet ta njoftojné KCSF-né pér ¢do ndryshim té kétij
statusi. Mosdeklarimi i informacionit té vérteté ose mosraportimi i ndryshimit té statusit mund té
shpjeré né shképutje té kontratés me efekt té menjéhershém, né momentin kur KCSF-ja té jeté né
dijeni pér njé rast té tillé.

Pérvec késaj, gjaté fazés sé zbatimit, OSHC-té duhet té pérmbahen nga lidhja e kontratave me PEP-é
(edhe si individé edhe pérmes kompanive né pronési té PEP-éve) pér aktivitete té financuara térésisht
ose pjesérisht nga KCSF-ja.

